ЛЕТУЦЕННIЦА
Сад красуецца, сад праменiцца,
Чарадзейным гранем.

Хлопец дзеўчыну-летуценнiцу

Клича на спатканне.
Хлопец дзеўчыну-летуценнiцу

Клича на спатканне.
Выйдзi. выйдзi ў сад,

Выйдзi ў зорапад, любая дзяучына

Летуценнiца, летуценнiца

З яснымi вачыма.

Летуценнiца, летуценнiца

З яснымi вачыма.

Цуда вёсламi над азёрамi
Узмахнем з табою

Паплывем у даль светлазораю

З песняй веснавою.

Паплывем у даль светлазораю

З песняй веснавою.

Паплывем у даль неаглядную

Зорным небакраем.

Знойдзем мы сваю зорку шчасную,

Знойдзем шлях да раю.

